Verdens fysikkår 2005

Referat frå møte i den nasjonale komiteen 05.04.05

Til stades: 
Anne Borg, Gaute Einevoll,  Anders Isnes (første del av møtet), Karl Torstein Hetland, Magnhild Sægrov, Ola Hunderi, Grete K. Ersland

Forfall: 
Steinar Stapnes, Torfinn Lindem, Asgeir Brekke, Jan Petter Hansen,

Møteleiar: 
Anne Borg

Referent:
Grete K. Ersland

Fysikkveka

Karl Torstein orientere om Fysikkveka som var 14.-18- mars.

Albert Einstein sin fødselsdag vart feira i Universitetsaulaen i Oslo, med 350-400 deltakande elevar. Feiringa vart overført direkte på web, film frå arrangementet ligg på nettet. Blant aktørane var Knut Jørgen R. Ødegård, og Gaute som snakka om Einstein. Arrangementet fekk gode tilbakemeldingar både frå elevane og frå Statkraft (sponsor). Nettsendinga hadde 5-600 unike brukarar. 

Til dag 2 av arrangementet var det ingen påmeldte, men det vart invitert nokre elevar. Desse (ca. 25 elevar) hadde samtale med Ivar Giæver, dette ligg på nett.

Det var innslag frå arrangementet i NRK Østlandssendingen og Norge i dag. Også innslag i Kanal 24, samt ½ time ”bursdagsfeiring” i Verdt å vite på NRK.

Stoff frå Fysikkveka bør ligge på Naturfagsenteret.no, slik at det ikkje blir borte når Fysikkåret er over. Fysikkår-komiteen gjev Naturfagsenteret løyve til å legge stoffet ut på di side. Vi må også få andre som har hatt aktivitetar til å legge dett ut på nett. 

Økonomi: Fysikkveka hadde eit budsjett på kr. 150 000. Det var planlagt å få UiO til å stå for web-sending, men ein fekk ikkje dette til. Desse tenestene måtte kjøpast, og dette gav ein del ekstra kostnader. Fysikkveka har difor fått 50 000 ekstra frå komiteen.

Karl Torstein og Anders bør lage ein rapport frå Fysikkveka med tanke på sluttrapporten.

Tusenfryd

Det vert arrangert lærardag på Tusenfryd 9. mai, med plass til opp til 200 lærarar. Opplegget er gratis, men reise må kvar einskild betale sjølv. 

Det blir laga hefter; eit for barnetrinn, eit for ungdomstrinn og eit for vidaregåande skule.  Det er kjøpt inn vestar med pulsmålarar. Det blir også utarbeida oppgåver, Tusenfryd stiller med premiar til vinnarane (gratis billettar).

Kristin Clemet vil opna 6. juni.

Informasjon finst på naturfagsenteret.no.

Eksperimentsamling
Øgrim og Andesen har laga ei samling av 199 eksperiment. Samlinga er illustrert i fargar med Øgrim og Andesen som gjennomgangsfigurar.  Naturfagsenteret vil gjera dette tilgjengeleg på web. Det vert også vurdert å trykke dette opp, det vil koste 100 000,- for 1000 eksemplar. Kan dette verta NFS si gåve til skulane? Vi har ca. 4000 barneskular. Karl Torstein skal ha eit nytt møte med Statkraft – vil dei sponse dette? Anders undersøkjer kva det vil koste å trykke opp 4000 eks. Det vil også koste ein heil del å sende det ut pr. post. Kan Utdanningsdirektoratet ta heftet med i ei utsending?
NTNU har i samband med Fysikkløypa også laga eit lite hefte med eksperiment.

Einsteins hjørne
Det er dessverre ingen som leverer oppgåver til Einsteins hjørne på eige initiativ. Magnhild sender problemstillingar til folk ho kjenner og får såleis hjelp til å utforme oppgåver, For tida arbeider ho med juni og juli. Oppgåvene vert lagt ut på fysikk.no.

Media
· Gaute hadde foredrag for finansdepartementet veke 13 om Einstein og økonomisk vekst

· Festforedrag om Einstein ved medisinsk konferanse i Oslo
· Oppslag om Einstein i Noreg i Aftenposten

· Innslag same tema i Schrödingers katt i september 

· Boka: Møte om marknadsføring av boka 6.4. Figurane til boka vert no laga. Tittel på boka vert truleg ”Naturens kode”. Det er søkt UNESCO om 20 000,- i støtte, om dette vert innvilga må UNESCO vera synleg (logo på baksida av boka). Boka skal etter planen vera ferdig i mai. Det skal lagast kontrakt med forfattarane der dei overfører rettigheitar til NFS, og tilsvarande kontrakt med Gyldendal og NFS vedrørande rettigheitar. Boka skal lanserast i starten av juni, på vitenskapskafe i Oslo. Kan det også bok-kaféar lokalt? Kva  med  universitetsbokhandlarane? Forfattarane skal også mobiliserast for å profilere boka. Det må reklamerast for boka under Forskningsdagane til hausten. Det ska også lagast ein salsbrosjyre, også ein som vi kan legga inn i vår brosjyre.
NTNU

· Fysikkløype: NTNU arrangerte Fysikkløypa under Fysikkveka, der 6. klassar i Nord- og Sør-Trøndelag var inviterte. 1122 elevar var påmeldte, dette utgjer 20% av alle 6. klassingane i området. Elevane vart organiserte i små grupper, og studentar var mobiliserte til å ta seg av elevane. På grunn av den store deltakinga måtte dette avviklast over to veker. Fysikkløypa var ein stor suksess, det er vedtatt at dette skal gjentakast neste år, men då som ei realfagsløype. 
· Det har vore ein serie med populærvitskaplege foredrag, desse har fått svært god oppslutning og det vert planlagt ny serie til hausten.
· Programmet for Nanomat / Birkeland - konferansen er ferdig.

WEB
· Portrettet i april er om Bjerknes, i mai kjem Ellen Gleditsch som månadens portrett, og Ivar Gjæver i juni. Forslag til nye namn: Anne Grete Frodesen, Gunnar Randers, Hyllerås, Harald Wergeland, Njål Hole.
· Fysikk-drypp: Vi har ikkje mange nok av desse! Kan vi utfordre nokon til å lage fleire?
· Science om stage: Vert arrangert i Geneve i september. Det vert arrangert konkurranse i Noreg på førehand, der norske deltakarar vert plukka ut. 

· Posterkonkurranse: Er denne marknadsført i Noreg?  (Evt. av Naturfagsendtert). Det er generelt  vanskelig å nå fram med konkurransar i norsk skule. 
Nye aktivitetar / Fysikkstand / Forskningsdagane
· Eratosthenes forsøk vert lagt ut snart; forsøket skal gjennomførast ei veke i mai og ei i september. 

· Det vert arrangert opningskonferanse med bl.a. Statkraft i skule-nettverket sist i august. Dette vil resultere i aktivitetar i nettverket i haust.
· Vannrakett: Det vert vektrestriksjon på 300 g. Finalen i denne konkurransen går på Forskingsdagane. Kan dette arrangerast som landsdelsfinalar?
· Knut Jørgen R. Ødegård skal ha ein ”astro-event” ved sol-observatoriet på Harestua , dette vert ein skuleaktivitet. 

· Det vert ein utstilling i Realfagbygget ved NTNU

· Vi må bruke Astro-festivalen i november, denne vert i år utvida med fysikk. Anne tar kontakt med Michael B.

· Vi bør få til eit avslutningsarrangement der vi inviterer dei som har bidratt mykje til Fysikkåret. Dette kan f. eks. vera i Vitenskapsakademiet. Har vi pengar til dette? Vi har ikkje gjort mykje med  ”Jenter og fysikk”, det vart foreslått å invitera desse jentene spesielt. Magnhild tar kontakt med dei, Karl Torstein nemner dette problemet for Anders. 

· Forskingsdagane
Vi har fått 12 000 Euro til Fysikkår-stand til Forskningsdagane. Denne skal til Oslo, Bergen, Tromsø og Trondheim. Kan vi kage board av Einsteins hjørne? Tema på stand’en kan vera fysikk og medisin, fysikk og xxx (det som omgir oss). Det jan vera tis stand der ein kan gjera ting, moro-fysikk. Tema for Forskingsdagane i år vert Fysikk og design, med tittelUmulige muligheter. Magnhild og Ellen vil jobbe litt med dette framover. Vi må finne ut kor stor stane vi skal ha, og evt. pris på bod
Økonomi
Brosjyren har kosta 35 000,-, det var budsjettert med 60 000,- inkl. poster. Det er avtalt honorar til Erik Newth på 25 000,-

Plakat
Det vert ikkje trykt opp plakat av brosjyren. Vi kan laga ein ny versjon av brosjyren tilpassa plakat-format (4xA4), som kan skrivast ut frå nettet.

Button
Drammen vg. skule har hatt eit elevbedrift-prosjekt der dei har kag abuttons med Fysikkår-logen, som dei tilbyr oss å kjøpe. Vi takkar nei.

T-skjorter
Vi har tidlegare diskutert å få laga t-skjorter: Kva vil vi med dei? Vi venter med dette til vi ser korleis det går med økonomien. Det finst ein flott teikning som sto på trykk i ein kronikk i Adresseavisa i forb. med Fysikkåret, vi kan evt. vurdere å bruke denne. (http://www.phys.ntnu.no/forsiden/kronikk_adresseavisen.pdf)
Neste møte: Før sommaren.
Ref. Grete K. Ersland
